
Enformaziuns y Comunicaziuns
Carsëma: En dedemesaledema ai 6 de merz - Capiun mët man le tomp sant dla 
Carsëma, olache i sun enviês da coltivé ciamó deplü la oraziun, por s’arjigné ala gran 
festa de Pasca. L’envit é ince chël da tó pert ia por l’edema ales Staziuns.
 
Bato: Geniturs co á n viadú da bacé y toc é enviês ala preparaziun al Bato, en sabeda 
ai 9/03 dales 15:00 ales 17:00. te calogna d’La Ila. Prenotaziuns al 334/3200396.
 
Pelegrinaje: Le KVW Val Badia organisëia dai 6 ai 9 de má n pelegrinaje tal Piemonte 
y tla Lombardia (Monti Sacri de Oropa, Varallo, Orta y Varese). Al costa 500,00€. 
Prenotaziuns y enformaziuns pa Iaco Clement al 0471/839772 o 339/6257779 o iaco_
clement@libero.it. La prenotaziun val dô le paiamont söle cunt IT11J 08010 58180 
000302017300. Al acompagnëia signor Degan Iaco Willeit y signor Franz Sottara.

Sorvisc ai Jogn: Le SaJ pîta por jogn, geniturs o enterescês na consulënza tal 
marcé y tal monn dal laûr, con l’espert Giorgio Costabiei, en jöbia ai 7 de merz dales 
16:00 ales 18:00 te SaJ a Picolin. Al dará consëis sön temesc desco posć de laûr tla 
Val Badia por stüdenc, formes de paiamont, enformaziuns emportantes por laoré o 
fá practicums d‘isté, candidatöres, formes de assügheraziuns y e.e. An ne mëss nia 
prenoté y an pó baié ince singolarmonter cole consulënt.  

Zënter Families: Le Zënter Families Mareo organisëia n curs de yoga por mames co 
aspeta. An s’encunta 5 iadi, le pröm iade ai 11 de merz dales 18:30 ales 19:45, tal salf 
dla scora mesana. Prenotaziuns y enformaziuns ciafun al 338/7173577.

Dotur: Le dotur Aldo Marcocci lascia alessëi che en dédôlönesc de Carlascé ai 5/03 
sará l’ambulatore davert danmisdé empede dômisdé: tanco dales 7:45 ales 11:15.

Avis/1: Udiënza dla defensuria zivica Gabriele Morandell o söa colaboradëssa 
Verena Crazzolara, en vëndres ai 8 de merz dales 14:30 ales 16:00 te Ciasa de 
Comun a San Martin. Enformaziuns y prenotaziuns al 0471/946020.

Avis/2: Les iscriziuns ala Scora de musiga por l‘ann 2019/20 vën tutes sö cina ai 29 
de merz 2019. I formulars é da ciafé tal secretariat dla Scora de musiga sö La Ila o te 
internet sot a www.musikschule.it. Enformaziuns ciafun al 0471/847748.

De ci che le cör é plën, de chël cunta la bocia!

Dal Vagnele dô San Luca 6, 39-45
Te chël tomp 39á Gejú dit a sü discepui: Sciafia pa n verc da mené n verc? Ne 

tomarái mo nia entrami te na büja? 40Le scolare n’é nia sora so maester; vignönn co 
á emparé döt cant sará mâ desco so maester. 41Ciodi vëigheste pa l’agüz tal edl de 
to fre, mo te ne t’anadas nia dla tre te to edl? 42Co sciafieste pa da ti dí a to fre: Fre, 
lascemo trá l’agüz fora de to edl!, deperpo che enstës ne vëigheste nia la tre te to 
edl? Tö falzun! Tira n iade la tre fora de to edl; spo poste proé da trá l’agüz fora dal 
edl de to fre. 43Al n’é nia de bogn lëns co porta de slec früc, no de slec lëns co porta 
de bogn früc. 44Vigne lën conësciun a sü früc; dai ardiuns ne cheiun degügn fighi, y 
dla trognora da spinac ne cheiun degüna öa. 45N bun chesćian porta de bun a löm, 
deache te so cör él de bun; n rio chećian porta de rio a löm, deache te so cör él de 
rio. De ci che le cör é plën, de chël cunta la bocia.

Parora dal Signur. - Lalt a te, Gejú Crist!

Oies: poscibilitês da baié, s’encunté, se pissié
Carsëma - n tomp co dëida ponsé dô, damané, jí sot te sé enstësc, n tomp co dëida jí 
adencuntra ala Pasca. Te cösc ann dles vocaziuns orunse ti dé n’atenziun particolara 
a Oies, le santuar de nosc sant ladin P. Ujöp Freinademetz, olache al vën pité vigne 
vëndres dales 16:30 ales 18:00 la poscibilité da s’encunté, se baié fora, se pissié. 
Adöm coi miscionars da Oies s’á ince motü a desposiziun nosc Vësco (ai 5 d’aorí 
dales 17:30 ales 19:00) y i prêi dla valada y dla diozeja.
Program cina Pasca:
8. de merz  Pater Franz Senfter
15. de merz  Signor Josef Knapp - sté degan da Sterzing y śën
  enciarié dla diozeja por les vocaziuns
22. de merz  P. Shenoy, assistont spiritual diozejan dai jogn, y signor Pire Irsara
29. de merz  Signor Degan Iaco Willeit
05. d’aorí  Vësco Ivo Muser
12. d’aorí  Signor Markus Moling - regens dal Seminar
19. d’aorí  Pater Franz Senfter

Gejú á dit: „Chi co crëi te me, vir ince sce ai mör!“
La comunité d’Al Plan tol comié da

Pire Kastlunger, mort al’eté de 83 agn.
Ai familiars les condolianzes plü sontides. Che al pálsi tla pêsc.



S.M. por +nt Angelo Ploner dal Flo


